
“A Taksi” QSC tərəfindən qiymətli kağızların bir qisminin 
dövriyyədən çıxarılması və ləğv edilməsi haqqında 

 1. Emitentin tam adı, təşkilati-
hüquqi forması və olduğu yer - “A 
Taksi” QSC (VÖEN- 2005335711), 
Bakı şəhəri, Xətai rayonu,  Xocalı 
prospekti  13A, Xətai İş Mərkəzi, 
12-ci mərtəbə.

2. Qiymətli kağızların bir 
qisminin dövriyyədən çıxarılması 
və ləğv edilməsinin səbəbi – 
cəmiyyətin ümumi yığıncağının  
qərarı.

3. Qiymətli kağızların 
dövlət qeydiyyat nömrəsi – 
AZ1001020978.

4. Qiymətli kağızların növü və 
forması – sənədsiz, adi, adlı səhm.

5. Ləğv edilən qiymətli kağızla-
rın nominal dəyəri – 1000 (bir min  
manat) manat.

6. Dövriyyədən çıxarılacaq və 
ləğv ediləcək qiymətli kağızların 
sayı – 98 (doxsan səkkiz) ədəd.

7. Qiymətli kağızların geri 
ödənilməsi şərtləri (qiymətli kağız-
ların geri alınma dəyəri, ödənilməsi 
qaydası və s.)  səhmdarların hər 
birinə 49.000 manat (qırx doqquz 
min manat) onların bank hesab-
larına köçürülməklə səhmlərin 
dəyəri geri ödəniləcəkdir.

“Şahdağ Turizm Mərkəzi”  
Qapalı Səhmdar Cəmiyyəti

 Yanğın xəbərverici sistemlərin ehtiyat hissələrinin 
kotirovka sorğusu üsulu ilə satın alınmasını həyata keçirir 

Maraqlanan təşkilatlar əsas 
şərtlər toplusunu almaq üçün 
+994772773251, +994552190579 
nömrəli telefonlarla və yaxud ali.
ahmadzada@shahdag.az elektron 
ünvanı ilə əlaqə saxlaya bilərlər.

Kotirovka sorğusunda iştirak 
etmək üçün sənədlər 18 noyabr 
2021-ci il saat 10.00-dan 2 dekabr 

2021-ci il saat 10.00-dək qəbul 
 olunur.

Zərflərin açılışı 3 dekabr  2021-ci 
il saat 11.30- da Qusar rayonu, 
Qusar-Ləzə avtomobil yolunun 
29-cu kilometrliyində “Zirvə” oteldə 
keçiriləcəkdir.

Ünvan- AZ3827, Qusar rayonu, 
Qusar-Ləzə avtomobil yolunun 29-cu 
kilometri.

ADA Universitetinin ABŞ-dakı 

Mərkəzində caz, azadlıq və müstəqillik 
mövzusunda tədbir keçirilib

Universitetdən 
AZƏRTAC-a bildiriblər ki, 
tədbir çərçivəsində  ADA-nın 
ABŞ-dakı Mərkəzində 
"Uliyam Konnover və Vaqif 
Mustafazadə caz saatı" 
mövzusunda fotosərginin 
açılış mərasimi baş tutub. 
Sərginin açılışından sonra 
tarixi “Whittemore House”da 
ziyafət və konfrans keçi-
rilib. Burada ADA Univer-
sitetinin əməkdaşlıq etdiyi 
universitetlərin dekanları, 
professor və müəllimləri, 
dövlət və ictimai xadimləri 
iştirak ediblər. 

Tədbiri giriş sözü ilə 
açan ADA Universitetinin 
ABŞ-dakı Mərkəzinin prezi-
denti Qalib Məmməd cazın 
ölkəmizdəki zəngin və tarixi 
köklərini bir daha yada salıb, 
caz musiqisinin xalqlarımız 
arasında körpü qurduğunu 
nəzərə çatdırıb. O, cazın 
Azərbaycandakı tolerant fikir 
tərzinin simvollarından biri 
olduğunu vurğulayıb.

Tədbirdə Vaqif Mustafa-
za dənin yaradıcılığına nəzər 
salınıb,  “Amerikanın səsi” 

radiosunda caz verilişlərinin 
aparıcısı Uliyam Konnove-
rin onun barəsində təşkil 
etdiyi verilişlərdən fikirlər 
səsləndirilib.

Sonra ADA Universitetinin 
rektoru, səfir Hafiz Paşayev 
Azərbaycan Respublikasının 
müstəqillik illərində  keçdiyi 
yollardan və qazandığı 
zəfərlərdən bəhs edib. 

Rektor Hafiz Paşayev 
Azərbaycan Respublikası-
nın Prezidenti İlham Əliyev 
tərəfindən “Dostluq” ordeni 
ilə təltif edilən Azərbaycanın 
müstəqilliyinin dəstəkçisi, 
Mərkəzi Asiya və Qafqaz İns-
titutunun sədri və caz ifaçısı 
Frederik Stara ordeni şəxsən 
təqdim edib. 

Azərbaycan Respubli-
kası ilə Amerika Birləşmiş 
Ştatları arasında çoxşaxəli 
əlaqələrin inkişafında 
xüsusi xidmətlərinə görə 
ordenlə təltif edilən  Frederik 
Star Prezident Əliyevə 
minnətdarlığını bildirib, 

Azərbaycanın bölgədəki 
geostrateji əhəmiyyətindən 
danışıb. 

Tədbirdə, eyni zamanda, 
Ağ Evin Milli Təhlükəsizlik 
Şurasının Avropa və Avra-
siya üzrə sabiq direktoru 
Deyvid Merkel, Azərbaycanın 
 ABŞ-dakı səfiri Xəzər 
İbrahim, Şimali Texas 
Universitetinin tədqiqatçısı 
Maristella Fyustl və 
Azərbaycan-Amerika Musiqi 
Fondunun icraçı  direktoru 
Cəmilə Spitzberq çıxış 
ediblər. 

Tədbir Amina  Fiqarovanın 
rəhbərlik etdiyi caz orkest-
rinin ifasında konsertlə 
başa çatıb. Konsertdə 
ölməz sənətkar Vaqif 
Mustafazadənin və Qərb caz 
əfsanələrinin musiqi kompo-
zisiyaları səsləndirilib.

Qeyd edək ki,  “Uliyam 
Konnover və Vaqif Mustafa-
zadə caz saatı” sərgisi gələn 
il fevralın  28-dək davam 
edəcək.

Ombudsman Ermənistanın  
Azərbaycana qarşı növbəti təxribatı 

nəticəsində hərbçilərimizin şəhid olması və 
yaralanması ilə bağlı etiraz bəyanatı yayıb

AZƏRTAC bəyanatı 
təqdim edir: “Dərin təəssüf 
hissi ilə bildiririk ki, 2021-ci il 
noyabrın 16-da Ermənistan 
tərəfinin Azərbaycanın 
dövlət sərhədində törətdiyi 
genişmiqyaslı hərbi təxribat 
nəticəsində Azərbaycan 
Ordusunun 7 hərbi qulluqçu-
su şəhid olmuş, 10 nəfər isə 
yaralanmışdır.

Ermənistan tərəfinin 
ölkəmizin döyüş postlarını 
müxtəlif çaplı atıcı silahlar-
dan, o cümlədən, qumbara 
atanlardan, minaatan və 
artilleriya qurğularından 
istifadə etməklə intensiv 
atəşə tutması nəticəsində 
hərbi qulluqçularımızın qətlə 
yetirilməsini və yaralanma-
sını beynəlxalq hüququn 
hamılıqla tanınmış prinsip və 
normalarının, Azərbaycan, 
Ermənistan və Rusiya 
liderləri arasında 2020-ci 
il 10 noyabr tarixli üçtərəfli 
Bəyanatın şərtlərinin növbəti 
dəfə qəsdən pozulması faktı 
kimi qiymətləndirir və kəskin 
şəkildə pisləyirik.

Ermənistanın 
Azərbaycana qarşı qəflətən 

həyata keçirdiyi növbəti 
təcavüz aktının dünyada 
hamını bir-birinə dözüm-
lülük nümayiş etdirərək 
mehriban qonşular kimi 
yaşamağa çağıran 16 
Noyabr – Beynəlxalq 
 Tolerantlıq Gününə təsadüf 
etməsi Ermənistanın digər 
dövlətlərlə və xalqlarla meh-
riban qonşuluq mühitində 
yaşamaq istəmədiyini bir 
daha sübuta yetirir. 

Ermənistanın 
Azərbaycana məxsus 
torpaqları yenidən işğal 
etmək məqsədilə hücum 
əməliyyatlarına başlaması 
qeyri-tolerant imicə malik 
olan bu ölkənin beynəlxalq 
müqavilələrdən irəli gələn 
öhdəliklərə və ümumbəşəri 
dəyərlərə hörmətsizliyinin 
bariz nümunəsidir.

Son dövrlər təcavüzkar 
siyasətindən hələ də 
əl çəkmək istəməyən 
Ermənistanın hərbi-siyasi 
rəhbərliyinin cəzasızlıq 
mühitindən bəhrələnərək 
Azərbaycanın dövlət 
sərhədində vəziyyəti 
daha da gərginləşdirməyə 

yönəlmiş təxribatçı 
hərəkətləri regionda yeni 
münaqişə ocaqlarının ya-
ranmasına, insan hüquq və 
azadlıqlarının pozulmasına 
səbəb olmuşdur.  

Beynəlxalq təşkilatlara 
və dünya ictimaiyyətinə 
müraciət edərək 
Azərbaycanın beynəlxalq 
səviyyədə tanınmış 
ərazilərini bir daha işğal 
etməyə çalışan, regionda 
ədalətli və dayanıqlı sülhün 
bərqərar olması üçün ciddi 
maneə yaradan, məcburi 
köçkünlərin öz doğma 
torpaqlarına geri qayıt-
malarının qarşısını alan, 
fundamental insan hüquq 
və azadlıqlarını kobud 
şəkildə pozan Ermənistanın 
hərbi-siyasi rəhbərliyinin 
beynəlxalq hüquqi 
məsuliyyətə cəlb edilməsini 
tələb edirik”.

Bəyanat BMT-nin 
Baş katibinə, BMT-nin 
Təhlükəsizlik Şurasına, 
BMT-nin İnsan Hüquqla-
rı üzrə Ali Komissarına, 
BMT-nin Qaçqınlar üzrə 
Ali Komissarına, BMT-nin 
İnsan Hüquqları Şurasına, 
UNICEF-in,  UNESCO-nun, 
Avropa İttifaqının,  Avropa 
Şurasının, ATƏT-in 
rəhbərlərinə, Beynəlxalq 
və Avropa Ombudsmanlar 
institutlarına, Asiya Om-
budsmanlar Assosiasiya-
sına, İslam Əməkdaşlıq 
Təşkilatına və bu quruma 
üzv dövlətlərin Ombudsman-
lar Assosiasiyasına, İslam 
Əməkdaşlıq Təşkilatının 
Müstəqil Daimi İnsan 
Hüquqları Komissiyasına, 
Avropa Uşaq Hüquqları Om-
budsmanları Şəbəkəsinə, 
Beynəlxalq Sülh Bürosuna, 
müxtəlif ölkələrin ombuds-
manlarına və milli insan 
hüquqları institutlarına, 
Azərbaycan Respublikasının 
xarici ölkələrdəki və xarici 
ölkələrin respublikamızdakı 
səfirliklərinə, Azərbaycanın 
diaspor təşkilatlarına 
göndərilib.

İdarələrarası Mərkəzin  
“Enerji təminatı məsələləri” üzrə 

İşçi Qrupunun növbəti iclası

Energetika Nazirliyinin rəhbər vəzifəli şəxslərindən ibarət 
nümayəndə heyətinin Şuşa şəhərinə səfəri barədə məlumat 
verilib. Şəhərdə müvafiq binaların istilik təchizatı ilə bağlı 
verilmiş tapşırıqların icra edildiyi və istilik enerjisi təminatının 
başladığı qeyd olunub. İsti su təminatı ilə bağlı məsələlərin 
də həllini tapdığı, bəzi istehlakçılar tərəfindən öz məsuliyyət 
sahələrinə aid sahələrdə daxili avadanlıqların quraşdırılması 
işlərinin sürətləndirilməsi istiqamətində tapşırıqlar verildiyi 
bildirilib. 

Müvafiq dövlət qurumlarının nümayəndələri tərəfindən 
Şuşa, Ağdam, Cəbrayıl, Füzuli, Kəlbəcər rayonlarında 
enerji infrastrukturunun bərpası və yenidən qurulması ilə 
bağlı ötən həftə ərzində həyata keçirilən tədbirlər, yarıms-
tansiyaların tikintisi, elektrik xətlərinin çəkilişi, kabellərin 
yenilənməsi, dayaqların və transformatorların quraşdırılması 
istiqamətində görülən işlər barədə məlumat verilib. Kəlbəcər 
və Laçın rayonlarında hərbi hissələrin elektrik enerjisi 
təchizatı ilə bağlı görülən tədbirlər nəzərdən keçirilib.

“Ağdam-1” yarımstansıyasına artıq ötən həftə gərginliyin 
verildiyi və test rejimində istismar edildiyi, bu həftə ərzində 
isə “Ağdam-2” yarımstansiyasına gərginliyin veriləcəyi 
diqqətə çatdırılıb. Laçın şəhərində hazırda iki yarımstansiya-
nın işlək vəziyyətdə olduğu, gələcəkdə yeni yarımstansiya-
nın tikintisinin nəzərdə tutulduğu bildirilib. 

Araz çayı üzərində “Xudafərin” və “Qız Qalası” su 
elektrik stansiyalarının tikintisinə dair görülən işlər müzakirə 
edilib, birgə texniki komissiyanın növbəti görüşlərinin 
keçirilməsi ilə bağlı fikir mübadiləsi aparılıb. 

İqtisadiyyat Nazirliyi yanında Əmlak Məsələləri Dövlət 
Xidmətinin Qarabağ Rəqəmsal Geoinformasiya Sisteminə 
qoşulmanın və məlumat mübadiləsinin vəziyyətinə dair 
məlumatlar dinlənilib. İşçi Qrupunun üzvü olan aidiyyəti 
dövlət qurumları tərəfindən sistemə daxil ediləcək müvafiq 
məlumatların mütəmadi yenilənməsinin və operativliyin 
təmin olunmasının vacibliyi vurğulanıb. 

İclasda işçi qrupun fəaliyyətindən irəli gələn digər cari 
məsələlər ətrafında fikir mübadiləsi aparılıb.

“Xalq qəzeti”

Əsrə bərabər iyirmi doqquz il

İyirmi doqquz ildir ki, Yeni 
Azərbaycan Partiyası ölkənin siyasi 
həyatında öz liderliyini saxlamaqla 
respublikamızın inkişafında, xarici 
strategiyanın düzgün qurulmasında 
əsrə bərabər yol keçmişdir. Ulu öndər 
Heydər Əliyevin ideyaları əsasında 
fəaliyyət göstərən Yeni Azərbaycan 
Partiyası Prezident İlham Əliyevin 
rəhbərliyi ilə yeni zirvələr fəth etmiş-
dir. Bu gün YAP milli siyasi iradəni 
təmsil edən və xalqımızın milli 
maraqlarını ifadə edən avanqard 
siyasi qüvvəyə çevrilib. Azərbaycan 
Prezidenti İlham Əliyevin rəhbərliyi 
ilə sürətlə inkişaf edərək tarixi 
nailiyyətlərə imza atmaqdadır.

Yaşadığımız son dönəmlərdə 
ölkəmizdə əldə olunan çox bö-
yük uğurlar, qazanılan nailiyyətlər, 
dövlətçiliyimizin möhkəmləndirilməsi 
istiqamətində həyata keçirilən strateji 
layihələr ölkə vətəndaşları tərəfindən 
böyük məmnunluqla qəbul edilir. 
Bütün bunlarla yanaşı, 30 ilə yaxın 
bir dövr ərzində işğal altında qalan 
torpaqlarımızın mənfur düşməndən 
azad olunması hər bir azərbaycanlıda 
böyük sevinc və fəxarət hissi yarat-
mışdır.

İndi qloballaşan dünyada respub-
likamızın iqtisadi inkişafı, sosialyö-
nümlü problemlərin həlli, sabitliyin 
gücləndirilməsi, demokratik dəyərlərin 
qorunması, fikir plüralizmininin 
genişləndirilməsi, insanların həyat 
şəraitinin yaxşılaşdırılması, res-
publikamızın beynəlxalq nüfuzunun 

artması ulu öndərin əsasını qoyduğu 
siyasətin Prezident İlham Əliyev 
tərəfindən uğurla davam etdirilməsinin 
nəticəsidir. Yeni Azərbaycan  Partiyası 
ölkənin siyası həyatına yetərincə 
nüfuz etmiş və cəmiyyətdə quruculuq, 
inkişaf, tərəqqi, humanizm missi-
yasını üzərinə götürərək, ölkənin 
siyasi həyatında güclü partiyaya 
çevrilmişdir. Ulu öndərimizin  böyük 
uzaqgörənliklə söylədiyi “Yeni 
Azərbaycan Partiyası dünənin, bu gü-
nün və XXI əsrin partiyasıdır” kəlamı 
artıq xeyli illər öncə öz təsdiqini 
tapmışdır. Buna görə də bu gün 
respublikamızda hər hansı sahədə 
aparılan işdən,qazanılan uğurdan 
söhbət gedərkən dövlət başçısı ilə 
yanaşı, Yeni Azərbaycan Partiyasının 
fəaliyyəti də göz önünə gəlir. Quru-
culuq missiyasını üzərinə götürən 
Yeni Azərbaycan Partıyasının sədri 
Prezident İlham Əliyevin rəhbərliyi ilə 
ölkədə dərin elmi təhlillərə, praqmatik 
düşüncəyə əsaslanan çoxsaylı isla-
hatlar uğurla həyata keçirilir. 

Azərbaycanın evsahibliyi et-
diyi çoxsaylı beynəlxalq tədbirlər 
bu ölkənin dünyadakı kultural 
dəyərlərindən, tolerantlığından 
xəbər verir ki, bu da beynəlxalq 
səviyyədə qəbul olunan ən böyük 
mənəvi göstəricidir. Yeni Azərbaycan 
Partiyasının sədri, Prezident İlham 
Əliyevin rəhbərliyi ilə ölkənin  bütün 
bölgələrində, hər bir kəndində 
abadlıq-quruculuq işlərinin aparıldı-
ğının, min kilometrlərlə rahat yolların 

çəkildiyinin, körpülərin salındığının, 
yüksək meqavoltlarla ölçülən elekt-
rik stansiyalarının tikildiyinin şahidi 
oluruq. Bunu ölkəsinə böyük sevgisi, 
xalqına, dövlətinə sonsuz istək və 
məhəbbəti olan rəhbər edə bilər, 
necə ki, edir. Bütün bunlar yalnız söz 
deyildir, əməldir, işdir. Bunlar hələ 
görünənlərin çox az bir hissəsidir. 

Respublika Prezidenti, Yeni 
Azərbaycan Partiyasının sədri cənab 
İlham Əliyev ölkə daxilində gördüyü 
nəhəng işlərlə yanaşı, onun ölkəmizin 
beynəlxalq aləmdə nüfuzunun artma-
sı istiqamətindəki gərgin əməyi, İslam 
Konfransı, Avropa İttifaqı, Avropa Şu-
rası, BMT ilə səmərəli əməkdaşlığının 
yaranması sahəsindəki fəaliyyəti çox 
böyük uğur kimi qiymətləndirilməlidir.

Məcburi köçkünlərin problemləri-
nin həlli də partiyanın daim diqqət 
mərkəzində olmuşdur. Cənab 
 İlham Əliyevin göstərişi ilə tikilən 
və istifadəyə verilən şəhərciklərin 
açılışında dövlət başçısının və 
Mehriban xanım Əliyevanın məcburi 
köçkünlərlə görüşləri, Prezidentin öz 
ad gününü məcburi köçkünlər üçün 
tikilmiş qəsəbədə, Birinci vitse-prezi-
dentin isə Heydər Əliyev Fondunun 
binasında məcburi köçkünlər ara-
sında qeyd etmələri hər bir köçkün 
ailəsinin dövlətə və rəhbərinə hörmət 
və sevgisini bir daha artırmışdır. 

Qubadlı rayonunun vətəndaşları 
bütün dönəmlərdə respublikamızın 
ictimai-siyasi və sosial həyatında 
fəaliyyətləri ilə seçilmişlər və bu 

gün də belədir. Hesab edirəm ki, 
burada öncə rayon vətəndaşlarının 
Azərbaycan dövlətinə, dövlətçiliyinə 
hədsiz inam və sevgisi, torpağa 
məhəbbəti dayanır. Bu gün YAP 
Qubadlı rayon təşkilatı 83 ilk partiya 
təşkilatında 3612 nəfər siyasi həmfikiri 
özündə birləşdirir. Yeni Azərbaycan 
Partiyası rayon təşkilatının və onun 
şurasının səmərəli, məqsədyönlü 
fəaliyyəti nəticəsində rayonda normal 
işgüzar psixoloji mühit yaradılmış, 
idarə və müəssisələrdə səmərəli iş 
sistemi qurulmuşdur.

 Məlum olduğu kimi, torpaqları-
mız 30 ilə yaxın bir müddətdə işğal 
altında qalmışdır. Silahlı Qüvvələrin 
Ali Baş Komandanı İlham Əliyevin 
dəmir iradəsi, qətiyyətli mövqeyi 
və Azərbaycan əsgərinin rəşadəti 
nəticəsində torpaqlarımız işğaldan 
azad olunmuşdur. İndi hər bir məcburi 
köçkün tezliklə öz Vətəninə qayıt-
maq arzusundadır. Prezident İlham 
Əliyevin işğaldan azad olunmuş 
rayonlara səfərləri, bu səfərlərdə yerli 
infrastrukturların bərpası ilə bağlı 
təməlqoyma tədbirlərində iştirakı 
onu deməyə əsas verir ki, işğaldan 
azad edilmiş ərazilərə tezliklə həyat 
qayıdacaqdır.

Müstəqilliyimiz, dövlətçiliyimiz, 
tərəqqimiz naminə mühüm siya-
si qərarların verildiyi və davamlı 
fəaliyyətin göstərildiyi tarixi bir 
platformaya çevrilən Yeni Azərbaycan 
Partiyası bu gün regionun ən bö-
yük siyasi partiyası olmaqla, banisi 
Heydər Əliyevin ideyaları əsasında 
yaradıcılıq, quruculuq ruhunu günü-
gündən gücləndirməkdədir. Partiyanın 
sədri, Azərbaycan Respublikasının 
 Prezidenti İlham Əliyevin rəhbərliyi 
altında Yeni Azərbaycan Partiyası 
özünün siyasi çevikliyini, milli inkişaf 
naminə təşəbbüskarlığını artırmaqda, 
elektoral bazasını gücləndirməkdədir. 

Yeni Azərbaycan Partiyası iqti-
darının ölkəmizi bundan sonra daha 
böyük uğurlara aparcağına hər bir 
azərbaycanlı möhkəm inanır.

Allahverdi HAXVERDİYEV,  
YAP Qubadlı rayon təşkilatının 

sədri

Yeni Azərbaycan Partiyası tariximizin ağır və keşməkeşli 
günlərində, ölkənin ciddi sınaqlara məruz qaldığı bir dövrdə 
Azərbaycan ziyalılarının təşəbbüsü və fəal iştirakı ilə  yaranmışdır. 
Azərbaycanın gələcək taleyini düşünən və onu düşdüyü ağır 
vəziyyətdən xilas etmək istəyən insanlar ölkəni böhrandan çıxara 
biləcək yeni bir partiya yaratmaq təşəbbüsü ilə xalqın müdrik oğlu 
Heydər Əliyevə üz tutdular. Xalqımızın görkəmli ziyalıları, tanınmış 
insanları və nüfuzlu şəxsiyyətləri Heydər Əliyevdən yeni yaradılacaq 
siyasi partiyaya rəhbərlik etməyi xahiş etdilər. Beləliklə, Azərbaycanın 
bütün regionlarından seçilmiş 550 nəfərdən ibarət nümayəndənin 
təmsil olunduğu partiyanın təsis konfransı 1992-ci il noyabrın 21-də 
Heydər Əliyevin sədrliyi ilə keçirildi. 

B İ L D İ R İ Ş

Son sutkada Azərbaycanda COVID-19 infeksiyasına 
2025 yoluxma faktı qeydə alınıb

Azərbaycanda yeni növ koronavirus 
(COVID-19) infeksiyasına son sutkada 
2025 yoluxma faktı qeydə alınıb, 2267 
nəfər müalicə olunaraq sağalıb.

Nazirlər Kabineti yanında operativ 
qərargahdan verilən məlumata görə, analiz 
nümunələri müsbət çıxan 22 nəfər vəfat edib.

İndiyədək ölkədə, ümumilikdə, 565 min 
965 nəfərin koronavirus infeksiyasına yolux-
ması faktı müəyyən edilib, onlardan 528 min 
105 nəfər müalicə olunaraq sağalıb, 7 min 524 
nəfər vəfat edib. Aktiv xəstə sayı 30 min 336 
nəfərdir.

Son sutkada yeni yoluxma hallarının 
müəyyənləşdirilməsi ilə əlaqədar 12 min 127, 

bu günə qədər isə, ümumilikdə, 5 milyon 392 
min 281 test icra olunub.

“Xalq qəzeti”

ADA Universitetinin 
ABŞ-dakı Mərkəzinin və 
Azərbaycan-Amerika Musiqi 
Fondunun birgə təşkilatçılığı 
ilə “Uliyam Konnover, Vaqif 
Mustafazadə, Frederik Starr: 
Caz, azadlıq və müstəqillik” 
mövzusunda tədbir təşkil 
olunub. 

Azərbaycan Respublikasının 
 insan  hüquqları üzrə müvəkkili 
 (ombudsman) Səbinə Əliyeva 

Ermənistanın ölkəmizə qarşı növbəti hərbi 
təxribatı nəticəsində hərbi qulluqçularımızın 
şəhid olması və yaralanması ilə bağlı etiraz 
bəyanatı yayıb. 

Azərbaycan Respublikasının işğaldan 
azad edilmiş ərazilərində məsələlərin 
mərkəzləşdirilmiş qaydada həll edilməsi 

üçün yaradılmış Əlaqələndirmə Qərargahının 
nəzdində fəaliyyət göstərən İdarələrarası 
Mərkəzin “Enerji təminatı məsələləri” İşçi Qru-
punun videokonfrans formatında növbəti iclası 
keçirilib. İclasda İşçi Qrupunun ötən iclasla-
rında qəbul edilmiş qərarların icrası ilə bağlı 
yerinə yetirilən tədbirlər nəzərdən keçirilib.

